
				এই পাতাটির মুদ্রণ সংশোধন করা প্রয়োজন। 
দীনবন্ধু-জীবনী । ଗତ
পোষ্টমাষ্টার জেনেরাল এবং ডাইরেক্টর জেনেরিলে বিবাদ উপস্থিত হইল । দীনবন্ধুর অপরাধ, তিনি পোষ্টমাষ্টার জেনেরালের সাহায্য করিতেন। এজন্য তিনি কাৰ্য্যান্তরে নিযুক্ত হইলেন । প্রথম কিছু দিন রেলওয়ের কাৰ্য্যে নিযুক্ত হইয়াছিলেন। তাহার পরে হাবড়া ডিবিজনে নিযুক্ত হয়েনি। সেই শেষ পরিবর্তন ।
শ্রমাধিক্যে অনেক দিন হইতে দীনবন্ধু উৎকটরোগাক্ৰান্ত হইয়াছিলেন। কেহ কেহ বলেন, বহুমুত্র রোগ প্রায় সাংঘাতিক হয়। সে কথা সত্য কি না। বলা যায় না, কিন্তু ইদানীং মনে করিয়াছিলাম যে, দীনবন্ধু বুঝি। রোগের হাত হইতে মুক্তি পাইবেন। রোগাক্রান্ত হইয় অবধি দীনবন্ধু অতি সাবধান, এবং অবিহিত্যাচারবর্জিত হইয়াছিলেন । অতি অল্প পরিমাণে অহিফেন সেবন। আরম্ভ করিয়াছিলেন । তাহাতে রোগের কিঞ্চিৎ উপশম হইয়াছে বলিতেন । পরে সন ১২৮০ সালের আশ্বিন মাসে অকস্মাৎ বিস্ফোটক কর্তৃক আক্রান্ত হইয়া শয্যাগ ত হইলেন । তাহার মৃত্যুর বৃত্তান্ত সকলে অবগত আছেন। বিস্তারিত লেখার আবশ্যক নাই । লিখিতেও পারি না । যদি মানুষ্যের প্রার্থনা সফল হইবার সম্ভাবনা থাকিত, তবে প্রার্থনা করিতাম যে, এরূপ সুইদদের মৃত্যুর কথা কাহাকেও যেন লিখিতে না হয় ।
নবীন তপস্বিনীর পর “বিয়ে পাগলা বুড়ো” প্রচার হয় । দীনবন্ধুর অনেকগুলিন গ্ৰন্থ প্রকৃত ঘটনামূলক এবং অনেক জীবিত ব্যক্তির চরিত্র তাহার প্ৰণীত চরিত্রে অনুকৃত হইয়াছে। নীল-দৰ্পণের অনেকগুলি ঘটনা প্ৰকৃত ; ‘নবীন তপস্বিনীর” বড় রাণী ছোট রাণীর বৃত্তান্ত প্ৰকৃত । “সধবার একাদশীর” প্ৰায় সকল নায়ক নায়িকা গুলিন জীবিত ব্যক্তির প্রতিকৃতি ; তদ্বণিত ঘটনাগুলির মধ্যে কিয়দংশ প্রকৃত ঘটনা। “জামাই-বারিকের” দুই স্ত্রীর বৃত্তান্ত প্ৰকৃত । “বিয়ে পাগল বুড়ো” ও জীবিত ব্যক্তিকে লক্ষিত করিয়া विथिड श्वांछिल ।
প্রকৃত ঘটনা, জীবিত ব্যক্তির চরিত্র, প্রাচীন উপন্যাস, ইংরেজি গ্ৰন্থ, এবং “প্ৰচলিত খোসগল্প”হইতে সারাদান করিয়৷ দীনবন্ধু তঁহার অপূৰ্ব্ব চিত্তরঞ্জক নাটক সকলের সৃষ্টি করিতেন। “নবীন তপস্বিনীতে” ইহার উত্তম দৃষ্টান্ত পাওয়া যায়। রাজা রমণীমোহনের বৃত্তাস্ত কতক প্রকৃত । হোদলকুতকুতের ব্যাপার প্রাচীন উপন্যাসমূলক ; “জলাধর” “জগদম্বা।” Merry Wives of Windsor হইতে নীতি ।

